Тулысся видзьяс вылын уджъяс дырйи Коми Республикаса аграрийяс ломтассӧ вермасны ньӧбны донтӧмджыка.
Коми Республикаса видз-му овмӧс да сёян-юан министерство кырымаліс «ЛУКОЙЛ-Северо-Западнефтепродукт» ИКК-кӧд видзвывса уджъяс дырйи, рака тӧлысь 1 лунсянь лӧддза-номъя тӧлысь 30 лунӧдз, торъя ГСМ вылӧ донъяс 30% мында вылӧ чинтӧм йылысь артмӧдчӧм.

«Сезонса уджъяс дырйи республикаын кокньӧда система серти ломтас позьӧ вайны 2010 восянь. Сӧмын медводдзаысь миянлы артмис чинтыны донсӧ 30 прӧчент вылӧ. Воддза воясӧ став аграрияыс босьтлісны сӧмын 10 прӧчент скидка, - пасйис Коми Республикаса Юралысьӧс вежысь Александр Буров. – Миян арталӧм серти,  видз-му овмӧс вузӧс вӧчысьяс видзтасны 6 миллион гӧгӧр шайт». А.Буров сідзжӧ пасйис, мый воддза воясӧ федеральнӧй шӧринлӧн решение серти, кокньӧда донъяс вӧлісны уборочнӧй кампания дырйи, да пасйис, мый таво татшӧмсӧ позяс жӧ вӧчны. 
Ньӧбны ломтассӧ кокньӧда донъясӧн вермасны 36 видз-му овмӧс организация, сы лыдын 5 фермер овмӧс. Артмӧдчӧм кырымалӧм вылӧ быть условие - нуны ас вынъясӧн ломтассӧ мусир базаясысь, а сідзжӧ  кутчысьны ГСМ условиеясӧ. 30 % чинтӧмӧн кӧ, «Нормаль 80» автомашина ломтас вылӧ донъясыс лоӧны 15 шайт литрысь, дизельнӧй ломтас вылӧ – 20 шайт гӧгӧр.
